Aðalfundur FFF haldin 26.03.2022 kl. 14:00 að Guðríðarstíg 2-4 í Reykjavík
Fundarmenn mættir og rituðu nöfn sín:
Gunnar Sveinsson Eyjólfshúsi, Hörður Gunnarsson Vesturbúðum, Valgeir Gunnarsson Vesturbúðum, Hans J Harte gestur, Kristinn Þorsteinsson Klausturhólum, Guðmundur Lárusson Vogi, Kristinn Nikulásson Bentshúsi, Þorgeir Kristófersson Bjargi, Heimir Sigurðsson Skólahús vestur, Þorvarður Björgvinsson Bræðraminni, Fríða María Sigurðardóttir Eyjólfshúsi, Gyða Steinsdóttir Sunnuhvoli
Ingveldur Eyþórsdóttir Vinaminni, Valgerður Þorbjörg Elín Eyjabergi, Anna Sigrún Baldursdóttir Byggðarenda, Svava Sigurðardóttir Eyjólfshúsi, María Gestsdóttir Sólheimum, Kristín Ingimarsdóttir Sólbakka, Friðrik Einarsson Sólbakka mætti þegar þegar liðið var á fundinn.
Dagskrá fundarins samkvæmt lögum félagsins:
1. Skýrsla stjórnar um störf ársins 2020 og 2021
1. Reikningar félagsins 2020 og 2021 lagðir fram til umræðu og samþykktar
1. Fjárhagsáætlun 2022  lögð fram til umræðu og samþykktar
1. Tillögur til breytinga á lögum félagsins
1. Kosning stjórnar og formanns skv. gr. 3.1.
6.  	Kosning tveggja skoðunarmanna reikninga úr hópi annarra félaga
7. 	Skýrslur annarra félaga eða nefnda tengdum Flatey sem óska eftir að gera grein fyrir starfi sínu
8. 	Önnur mál

Kristín Ingimarsdóttir (Sólbakka) formaður setur fundinn kl. 14:03 og stingur uppá fundarstjóra Önnu Sigrúnu Baldursdóttir (Byggðarenda) og fundarritara Herði Gunnarsyni (Vesturbúðum). Samþykkt með lófataki.
1. Skýrsla stjórnar 
Kristín formaður flytur skýrslu stjórnar. Greint var frá helstu verkefnum stjórnar á síðustu tveim starfsárum. Stjórnin sinnti mörgum verkum og fundaði reglulega og starfið hefur verið krefjandi en skemmtilegt.  Meðal helstu verkefna og málefna á tímabilinu var: 
Heimasíða uppfærð, slökkvistöðin og eldvarnir, leitað til Eldvarnar ehf. um ráðgjöf og tilboð og fundað með fulltrúa SHS, stígagerð og vegavinna, Flateyjardagar, vinna við þarfagreiningu fyrir nýja ferju,  samtöl við OV, Símann og Vodafone og ýtt á eftir lagfæringum bilana, samtöl og fundir með Bláma v. orkuskipta, umræður um hagsmuni Flateyjar, Vetrarhátíð undirbúin.  

2. Reikningar félagsins fyrir árin 2021 og 2022 lagðir fram til umræðu og samþykktar
Svava gjaldkeri flytur reikninga félagsins með útskýringum einstakra liða.
2021		2020
Rekstratekjur 		1.522.438 kr.	1.876.793kr.
Rekstrargjöld		375.672 kr.	1.551.171kr.
Hagnaður		1.150.963 kr.	326.438 kr.	
				31.12.2021	31.12.2020
Eignir 			2.956.885 kr.	1.805.902 kr.
Skuldir 			0 kr.
Valgerður spyr um uppfærslu heimasíðu og skráningargjöld ofl. Svava svara skilmerkilega.
3. Fjárhagsáætlun fyrir árið 2022 lögð fram til umræðu og samþykktar.
Svava kynnir áætlunina og segist ekki hafa séð sjóð félagsins standa svona vel áður. Ýmsar umræður um verkefni og framkvæmdir fyrirhugaðar og hlutverk fyrir þessa góðu sjóðsstöðu. Ýmsir taka til máls, Kristinn, Heimir, Valgerður.
Gunnar spyr út í áætlunina 2022 um styrki 
Kristinn með hugmynd um að nota mætti fé til að streyma vefmyndavel. Stjórn tekur ágætlega í þessa hugmynd og mun taka til skoðunar.  Taka nánar undir önnur mál. 
Reikningar og fjárhagsáætlun lagðir fram. Samþykkt samhljóða.

4. Tillögur til breytinga á lögum félagsins.
[bookmark: _GoBack]Stjórnin leggur til breytingu á gr. 3.1 í þá átt að stytta samfelldan setutíma í stjórn.
Valgerður Guðjónsdóttir tekur til máls undir þessum lið. Hún talar fyrir því að halda við núverandi ákvæði.
Tillaga frá stjórn um breytingar á lagagrein 3.1 lögð fyrir fundinn. Samþykkt samhljóða.
5. Kosning til stjórnar
Bylgja Baldurs gengur úr stjórn en aðrir stjórnarmenn gefa áfram kost á sér. Tillaga um að Stefán Guðmundsson Myllustöðum taki sæti í stjórn.
Tillagan til stjórnar er því:
Kristín Ingimarsdóttir Formaður
María Gestsdóttir
Svava Sigurðardóttir
Katrín Barðadóttir
Stefán Guðmundsson
Samþykkt með lófataki.
Formaður kosinn sérstaklega til eins árs. Samþykkt með lófataki.
6. Kosning tveggja skoðunarmanna reikninga
Kristinn Nikulásson og Katrín Baldvinsdóttir gefa áfram kost á sér. Samþykkt með lófataki.

7. Skýrslur annarra félaga eða nefnda tengdum Flatey.
Gunnar Sveinsson flytur skýrslu Flateyjarkirkju. Talar um velvilja til kirkjunnar og að söfnun gangi vel. Ræðir um menningalíf og skemmtiferðaskip ásamt ýmsum jákvæðum skemmtisögum eins og honum einum er lagið. Þá minnir hann á að Flateyjarkirkja verði 100 ára 2026 og að undirbúningur að hátíðarhaldi af því tilefni sé hafin og lýsir eftir áhugasömum til að taka þátt.
Heimir Sigurðsson segir frá að Kirkjugarðasjóður hyggist gera lítið torg í kirkjugarðinum og leggur til að sambærilegt verði gert fyrir framan inngang kirkjunnar.
Kristinn Þorsteinsson talar um málefni HBT. Lítið starf verið undanfarin á en þarf að huga betur að skráningarmálum hjá RSK. Og lýsir jafnframt eftir kandidötum í stjórn félagsins.
8. Önnur mál.
KI sagði frá vetrarhátíð og vangaveltum um fjölda þeirra sem standi að hátíðinni hverju sinni. Stjórn myndi útnefna einn aðila úr 2-3 húsum sem yrði framkvæmdanefnd að ári. Stjórn bæri ábyrgð á praktískum málum og framkvæmdanefnd myndi taka að sér skemmtun og gleði.  Umræður sköpuðust um þetta og aðilar jákvæðir um breytingar. VG:  hvatning til að fólk kæmi,  Valgerður: Annar möguleiki að vera í samstarfi. Það hús sem tæki að sér skemmtun í samstarfi við stjórnina. Ása, Svava og Kristín undirbjuggu núna.  Ýmislegt praktískt í framkvæmd eins og heimildir til fjárbindingar.  Rætt um hvatningu til yngra fólks að mæta.

Brunavarnir húsa. Eldvarnir. KI:  hvetja húseigendur að hugsa um okkar brunavarnir og húsanna.  Leiðbeiningar um brunavarnir munu koma til okkar frá Eldvörn. Engar kvaðir en til að stytta boðleiðir þá getum við leitað til þeirra. Gefa líka ráðgjöf um slökkvitæki. Sum hús eru ekki kynnt – þarf að huga að í sambandi við val á tækjum. Einnig bjóða þeir sjúkrakassa. HS frábært að huga að þessu fyrir alla. IE VG taka undir með öðrum. HS: er hugmynd að fá þá í heimsókn? KI  það hefur verið rætt og er góð hugmynd. Allt til að auka öryggi húseigenda. KN: leggur til að FFF tæki að sér að athuga með slökkvitæki sem væru utandyra í skáp einvhersstaðar aðgengilegt.  Er ein hugmynd  - sem hefur verið rætt um.  Kristinn:  eins vegna sinubruna – að eiga klöppur í eyjunni.  Hefur einnig komið fram og er skynsamlegt að eiga á staðnum. FE: Hafa komið hugmyndir um að fá hesta til að éta niður sinuna. 
Hugmynd um Eldvarnanefnd – í samræðu að vera með nefnd með fulltrúum innan félagsins.  Hlutverk hennar yrði þá skilgreint, td. Slökkvistöðin, ráðgefandi leiðbeiningar – stjórna æfingum og leiðbeina þeim sem þyrftu að nota búnað.  Að sé ábyrg fyrir eftirliti og yfirferð búnaðar – að hlutir séu í lagi og virki. HS: Tekur undir og rætt um í FV.  Við berum ekki ábyrgð á slökkvistarfi í Flatey. Við getum haft búnaðinn í lagi.  Erum fyrstu viðbragðsaðilar og þurfum að kunna á búnaðinn.  Þetta verður að vera í föstu formi. FV hafa boðið Reykhólahreppi  að halda búnaði við en engin svör fengið.  En það er hlutverk sveitarfélagsins að gæta þess að allt sé í lagi. FV – þarf að vera á breiðum grundvelli.  Mörg verkefni.  Þó við eigum 5 þúsund lítra á haugsugu en þá þurfum við meira ef bruni verður.  Fullt af verkefnum sem við þurfum að halda áfram með. Þurfum að koma nefndinni af stað.  Samþykkt að skipa nefndina og stjórn falið að finna fulltrúa í nefndina og stilla upp verklýsingu fyrir hana.

Nýtt netfang: MG:  stefnum á að koma netfanginu í gang.  Póstlista – að hafa til að auðvelda samskipti.  Facebook síðan líka þannig að við höfum góðan samskiptamáta – sem ekki allir sjá. Við eigum lénið flatey.com – netfangið yrði undir því léni. flatey@flatey.com .

Orkuskipti í Flatey.  KI sagði frá. Blámi.is.  Vettvangur um nýsköpun og þróun í orkuskiptum. Samstarfsverkefni Landsvirkjunar, OV og Vestfjarðarstofu.  
Metanol er vetni sem er búið að blanda við ammoníak  – ekki hollt að drekka en er hreinni bruni en Diesel.  Hægt að búa hann til með orkunni okkar.  Hægt að flytja inn ef ekki hægt að búa til hér. Ef við ætlum í raforkuframleiðslu í Flatey þyrftum við vél til að framleiða í stað díesel véla.  Það er til verksmiðja sem býr þetta til í Svartsengi. Carbon reclycing International.  Hefur ekki verið markaður fyrir þetta.  Við eigum undirstöðurnar. Það væru fleiri sem gætu nýtt þessa leið, eins og skip og virkjanir td. á Vestfjörðum (varaaflsvélar). Eyðslan væri ca tvöfalt meiri en Dísel. Lítraverðið það sama en þarf meira magn sem þýðir dýrara að nota. Þegar þetta lekur eru umhverfisáhrif minni en af díselolíu.  Mengun væri fljótari að minnka. Að hluta til uppgufun. Það er flutningskostnaður eins og með díselolíuna.  ÞK:  gríðarlegur áhugi að fnna út umhverfisvænt rafmagn. Td. Alor(verið að búa til rafgeyma) Verið að smíða íslenskar vindmyllur. (sidewind). KI:  eitt og sér gengur kannski ekki en sambland af góðum leiðum gæti verið mjög ákjósanlegt.   
Rætt um mögulegar leiðir til að nýta orku og minnka mengun.  KN skoðaði vindmylluleiðir, td. fyrir Svefneyjar. Dönsk framleiðsla.  Jafnstraum en ekki riðstraum, sem gæti framleitt 750 volt. Rætt um kerfi og fugladauðann. 

Samfélagssáttmáli: og hugmyndir um nýtt Eyjaþing.
MG: Síðsumar 2010 var haldið Eyjaþing í Flatey. Í kjölfarið varð til samfélagssamingur. 
Spurning hvort þurfi að huga að slíku verkefni aftur. Fundurinn samþykkti að stefna á nýtt Eyjaþing. Stjórn falin frekari útfærsla á því.

Upplýsingaskilti: Væri hægt að gera einföld formfögur skilti við húsin í Flatey.  VG – hægt að vera  með QR kóda sem vísað á heimasíðu FFF.  SS: upplýsingar til staðar fyrir flest hús.  Gætum skoðað með stofnkostnað þó að skiltin sem slík séu ekki dýr.  Skoða þarf leiðir með QR kóða. V.Guðjóns: Finnst ekki passa að hafa skilti á húsunum, allavega ekki á öllum. Þá væri hægt að hafa eitt upplýsingaskilti á eyjunni þar sem er hægt að sækja þessar upplýsingar. Fólk geti náð sér upplýsingar á einum – þremur stöðum en ekki á hverju einu húsi.  VG:  útfærsluatriði.  IE skiltin sem voru td uppi við kirkjugarð sem voru mjög góð og þar var yfirlitsmynd yfir þorpið og húsin. GS: rædd um bæklingana sem eru til.  VG  erum með mikla sögu og fróðlegt fyrir gesti. Stjórn falið að skoða málið og koma með tillögur sem geta gert upplifanir góðar. 
Vefmyndavél KN:  Míla væru til í að taka þátt í þessu – KI: Kanna vilja eyjamanna til þess að hafa myndavél sem sýnir þeirra svæði.  Hægt að stilla að svæðinu sem er þá almenningssvæði.  Hægt að skyggja svæði. Gæta þarf að lögum um persónuvernd. Hægt að vera með t.d. Klofning og hafnarsvæðið (bryggjuna) sjáum veður og Baldur og hvort sé í lagi. Hægt að sjá yfir þorpið úr fjarlægð.  Vísað til stjórnar FFF.

IE: Umferðarmál í Flatey.  Í fyrra var ótrúlegur hraði á umferð. Börn á ferðinni og viðkvæmt.  Mörg ökutæki í Flatey í fyrra. Bíll við bíl þegar Baldur er að koma. Gestur var afskaplega flottur og tillitssamur ökumaður í fyrra.  Það þarf reglur um umferðarhraða – hvetja fólk til að nota fæturna. Það þurfa ekki allir að fara á ökutækjum niður á bryggju nema hafa erindi til. (væri gott að taka á Eyjaþinginu). Taka til umræðu við nýja eigendur hótelsins. Kom tillaga frá fundarstjóra að koma með tillögu til eyjaskeggja að nýta umferð í lágmarki.
HS:  athuga hjá Reykhólahreppi um reglur  KI:  ræddi við Ingibjörgu um þetta. Engin svör. 
Jákvæð umræða – samþykkt að stjórn sjái um upplýsingagjöf – ítreka við hótelið og aðra .  Tökum svo fyrir á Eyjaþingi. 

HS: Facebook síða Flateyinga.  Hvað er skrifað þar og sagt.
Stundum gengur svo fram af manni, td. hvernig var tekið á móti nýjum eigendum Hótels Flateyjar.  Fjárglæpamenn og hitt það að Minjavernd væri að selja eitthvað sem þeir ættu ekki. HS:  ef Umf Flateyjar á þetta hús (átti) og Reykhólahreppur stal því og gefið Minjavernd þá snýr þetta að Reykhólahreppi en ekki nýjum eigendum eða Minjavernd. Finnst ljótt og óþarfi – hvetur til þess að taka ekki þátt í svona umræðu. Á að vera fyrir neðan virðingu okkar að láta svona sjást. Eðlilegra að fá spurningar en ekki skítkast.  Umræða um facebook síðuna. 

Fundarstjóri þakkaði fyrir fundinn og óskaði fundarmönnum góðrar skemmtunar í kvöld.
Lófatak í lokin.

Fundi slitið um kl. 16:20.
Fundargerð ritaði Hörður Gunnarsson þar til Gyða Steinsdóttir ritaði fundargerð undir liðnum önnur mál.

